Súðavíkurhreppur 

Fundargerð

36.fundur (Aukafundur) sveitarstjórnar 

kjörtímabilið 2002 -  2006
Árið 2004, miðvikudaginn 24. mars kl. 16.00 hófst 36. fundur (aukafundur) í sveitarstjórn Súðavíkurhrepps í fundarsal Álftavers að Grundarstræti 3.
Eftirtaldir sátu fundinn:  Salvar Baldursson oddviti, Guðjón Kjartansson, Valgeir Scott, Sigurdís Samúelsdóttir, Helga Sigurjónsdóttir, Ómar Már Jónsson, sveitarstjóri og Guðmundur Kjartansson endurskoðandi Súðavíkurhrepps.
Oddviti setti fundinn, bauð fundarmenn velkomna og óskaði eftir athugasemdum við fundarboð.  Engar athugasemdir gerðar við fundarboð.
Oddviti kom með tillögu um að fundurinn verði lokaður.

Samþykkt samhljóða. 

Dagskrá:

1. Aðkoma Súðavíkurhrepps að rekstri um rækjuveiðar og vinnslu í Súðavík, niðurstaða viðræðna við aðila Hraðfrystihússins Gunnvarar hf. (HG)
_______________________________________________
1. Aðkoma Súðavíkurhrepps að rekstri um rækjuveiðar og vinnslu í Súðavík, niðurstaða viðræðna við aðila HG
Sveitarstjóri og Guðmundur kynntu niðurstöður þeirra viðræðna sem viðræðunefnd Súðavíkurhrepps hefur átt við aðila HG um rekstur um rækjuveiðar og vinnslu í Súðavík.  Farið var yfir rekstaryfirlit rækjuverksmiðju og rækjuveiða HG yfir árin 2000 til 2003, rekstaráætlun fyrir árin 2004 – 2008, stofnefnahagsreikning fyrirhugaðs félags og fundargerðir vegna funda viðræðunefndar annars vegar og hins vegar fundargerðir funda aðila HG og viðræðunefndar.  Einnig var farið yfir viljayfirlýsingu sem undirrituð var af sveitarstjóra og aðilum HG með fyrirvara um samþykki hreppsnefndar og stjórnar HG þann 18. mars 2004, þar sem helstu forsendur koma fram er snerta stofnun fyrirhugaðs félags.
Viljayfirlýsing
1. Súðavíkurhreppur og HG hafa orðið ásáttir um að stofna saman félag um rekstur rækjuverksmiðju í Súðavík.  Hið nýja félag fær nafnið Frosti hf.
2. HG leggur fram eignir tengdar rekstri rækjuverksmiðjunnar, sem nánar er greint hér að neðan.  Jafnframt fylgja með langtímaskuldir þannig að eigin fjárframlag HG verði 220 mkr., auk þess sem HG veitir hinu nýja félagi víkjandi lán að fjárhæð 60 mkr.

Eftirtaldar eignir leggur HG fram:

Fastafjármunir

Skip og kvóti:

Rækjukvóti, 1.956 tonn, 9,78% af úthlutun

586.753.358

Andey, skip og fylgihlutir



137.200.000

Rækjuverksmiðja:

Fasteignir og lóðir




130.025.415
Vélar og framleiðslutæki



  98.925.199
Samtals fastafjármunir





952.903.972
Auk þessa verða afurða- og rekstrarvörubirgðir tengdar rækjuvinnslu seldar yfir til hins nýja félags á kostnaðarverði.  Fasteignir og lóðir, sem fara yfir til hins nýja félags eru allar fasteignir HG í Súðavík, nema fasteignin að Holtagötu 9.

3. Súðavíkurhreppur kemur inn með hlutafjárframlag í peningum kr. 180.000.000 og eignast þannig 45% hlut í félaginu.

4. Skip HG veiða fyrir Frosta þann kvóta í eigu félagsins sem Andey kemst ekki yfir að veiða á sama verði og greitt er fyrir afla Andeyjar.

5. Skip HG veiða eigin rækjukvóta og leggja upp í verksmiðju Frosta á sama verði og almennt gerist í viðskiptum.

6. Vörumerkið “Frosti” fylgir ekki með inn í hið nýja félag, en félaginu heimiluð afnot af því skv. nánara samkomulagi.

7. Hluthafasamkomulag verður gert á milli aðila, þar sem m.a. verður kveðið á um stjórnskipulag félagsins, meiri háttar ákvarðanir um fjárfestingar og sölu eigna og annað sem talið er nauðsynlegt að fjalla um í samkomulagi aðila.  
__________________________________________________________
Oddviti bar upp tillögu um að ofangreind viljayfirlýsing um stofnun félags um rekstur rækjuverksmiðju í Súðavík verði samþykkt.
Samþykkt samhljóða.

Í framhaldi af samþykkt sveitarstjórnar á viljayfirlýsingunni vill sveitarstjórn bóka eftirfarandi:  

Markmið sveitarstjórnar með svo mikilli aðkomu sveitarfélagsins, er að tryggja atvinnu og efla rækjuvinnslu og útgerð í Súðavík enn frekar.

Fundargerð upplesin.  Oddviti óskaði eftir athugasemdum við fundargerð.  Engar athugasemdir gerðar.  Fundargerð samþykkt, fundi slitið kl. 19:20. 

Sign:
Salvar Baldursson, oddviti

Valgeir Scott


Guðjón Kjartansson
Sigurdís Samúelsdóttir 



 Helga Sigurjónsdóttir
Ómar Már Jónsson, sveitarstjóri

